
Samantekt 
Markmið þessa verkefnis er að gera úttekt á aðgengismálum í Langholtsskóla í Reykjavík. 
Aðgengi á skólalóð og í byggingum var skoðuð. Niðurstaða úttektarinnar sýnir að aðgengi innan 
skólabygginga er ábótavant. Skólalóðin er stór og með skemmtilegum leiktækjum en það þarf 
að laga aðgengi milli leiksvæða. Aðgengi frá vissum álmum skólans út á leiksvæði er erfitt og 
þarf að bæta.  

1 Inngangur  
 

Markmið úttektarinnar er að gera úttekt á skólalóðum og skólabyggingum í eigu 
Reykjavíkurborgar og skoða hvort þau uppfylli kröfur um algilda hönnun. Einnig er markmiðið 
að koma með tillögur og forgangsröðun á úrbótum. Skýrslan fjallar um úttekt á lóð og húsnæði 
Langholtsskóla í Reykjavík. 

 

Með algildri hönnun skal skv. 6.1.2 gr. Byggingarreglugerðar tryggt að fólki sé ekki mismunað 
um aðgengi og almenna notkun bygginga á grundvelli fötlunar, skerðinga eða veikinda og það 
geti með öruggum hætti komist inn og út úr byggingum, jafnvel við óvenjulegar aðstæður, t.d. 
í eldsvoða. Með algildri hönnun skal m.a. tekið tillit til eftirtalinna hópa einstaklinga:  

 

a. hjólastólanotenda 

b. göngu- og handaskertra  

c. blindra og sjónskertra 

d. heyrnarskertra 

e. einstaklinga með astma og/eða ofnæmi, með því að huga að vali á byggingarefnum, 
gerð loftræsingar og viðhaldi loftræsikerfa 

f. einstaklinga með þroskahamlarnir, með því að huga að lita- og efnisvali, skiltum og 
merkingum 

g. einstaklinga með lestrarörðugleika, með því að huga að skýrum merkingum, 
táknmyndum og hljóðmerkingum þar sem það á við.  

 

Hönnun skólabygginga og frístundaheimila ásamt aðkomu að þeim skal byggja á grundvelli 
algildrar hönnunar.   

 

Algild hönnun snýst um jafnan rétt einstaklinga til þátttöku í samfélaginu og til bættra lífskjara 
allra samfélagshópa. Notendur skólamannvirkja eru nemendur, starfsfólk, foreldrar, systkini, 
afar, ömmur og aðrir aðstandendur. Notendur eru einnig þau sem færa skólanum aðföng, sinna 
viðhaldsverkefnum og þjónusta skólann á allan hátt. Algild hönnun þarf að ná til allra þátta við 
og innan lóðar skólamannvirkja, frá aðkomusvæði til innsta kjarna skólastofu. Þetta felur meðal 
annars í sér kröfur um hámarks fjarlægð sérmerktra bílastæða frá inngang, fallhættu og aðgengi 
á leiksvæði, hurðaropnara, hæð þrepa og þröskulda, lýsingu og birtuskilyrði.   

 

1.1 Langholtsskóli 

Langholtsskóli er staðsettur við Holtaveg í Reykjavík. Fyrsti hluti skólans var byggður árið 1950 
og hófst skólastarf í skólanum árið 1952. Skólinn samanstendur af 5 byggingum. Byggingarnar 
eru A álma, B álma, C álma, D álma og E álma (lausar kennslustofur) (sjá Mynd 1-1 og Viðhengi 

 A, yfirlitsmynd).  

Í skólanum eru um 640 börn og eru þau á  öllum stigum grunnskóla, 6-16 ára.  

Mynd 1-1: Yfirlitsmynd af Langholtsskóla. Skólinn inniheldur 5 mismunandi byggingar: Álmur A,B,C,D E 
og A1 sem er íþróttahús. Rauðar pílur vísa á innganga og grænar pílur vísa á skábrautir á lóðinni. 
Skábrautir eru merktar með grænum lit og tölustaf, tröppur með gulum lit og bleikum tölustaf, hallandi 
gangsvæði með bláum lit og tölustaf. Byggingar eru merktar með appelsínu gulum lit og bláum bókstaf, 
tilheyrandi inngangar eru merktir með rauðri pílu og bókstaf og leiksvæði/útisvæði eru merkt með 
svörtum tölustöfum.  

2 Utandyra 
 

Úttektin felur í sér mat á eftirfarandi atriðum: 

 

- Aðkoma: Það á að vera auðvelt að rata frá bílastæði að aðalinngangi og þá er æskilegt 
að notast við leiðarlínur til að vísa á innganga. Ekki er nauðsynlegt að notast við sértækar 
leiðarlínur (hellur) þegar hægt er að afmarka og leiða fólk að aðalinngangi með köntum, 
grindverki/girðingu, gróðurbeðum, graskanti og svo framvegis. Þar sem því er viðkomið 
skulu aðkomuleiðir vera upphitaðar í fullnægjandi breidd. Hallandi aðkomuleiðir skulu 
hafa hvíldarflöt fyrir hverja 0,6m hæðaraukningu eða á 12m fresti (Mannvirkjastofnun, 
2014a).  

- Inngangur/útgangur: Æskilegt er að hafa annað yfirborðsefni við innganga til að 
auðvelda blindum og sjónskertum að finna staðsetningu dyra. Þetta er hægt að leysa 
með ristum, stálplötum, flísum, eða hellum. Ekki er þörf á hurðaopnara við hvern einasta 
inngang en þeir þurfa að vera til staðar við neyðarútganga og aðalinnganga. Einnig þarf 
að huga vel að litavali og lýsingu við aðkomu og inngangsleiðir til að auðvelda blindum 
og sjónskertum að rata. Fyrir framan innganga þarf að vera sléttur flötur þar sem hægt 
er að athafna sig á hjólastól, minnst 1,5x1,5m og 1,8x1,8 ef umferð er mikil. Þar sem 
hurð opnast út, þarf svæðið að stækka um sem svarar til breiddar hurðarinnar (þannig 
að  svæðið sé 1,5x1,5/1,8x1,8 þó hurðin sé opin) (Mannvirkjastofnun, 2016d).  

- Stigar/tröppur: Stigar og tröppur skulu vera með sama innstig og uppstig alla lengd sína 
og æskilegt er að merkja tröppunef með lit frábrugðnum lit á tröppum (að hámarki 
40mm framan og ofaná kanti). Greið leið á að vera að tröppum og til að vara við 
fallhættu skal yfirborðsefni með grófri áferð vera í 0,9m breidd frá brún efstu tröppu og 
í fullri breidd hennar. Yfirborðsefnið skal einnig hafa annan lit. Handlistar í tröppum eiga 
að ná að minnsta kosti 0,3m fram fyrir neðstu og efstu tröppu. Handlistar eiga að vera 
beggja vegna (eða fyrir miðju stiga), í 0,8-0,9m hæð og vera að lágmarki 5cm frá vegg. 
Auðvelt á að vera að grípa um handlista, þeir skulu ekki innfelldir í vegg, og vera í lit sem 
sker sig frá vegg/umhverfi . Lýsing í tröppum á að henta svæðinu  (Mannvirkjastofnun, 
2013a).  

- Skábrautir: Hámarks halli skábrauta er 1:20 (5%), nema þær séu styttri en 3m þá mega 
þær vera 1:12 (8,3%). Lágmarksbreidd skábrauta er 0,9m og 1,3m á lengri leiðum. 
Láréttur flötur (1,5x1,5) á að vera við báða enda skábrauta og ofan við þær skal vera 
áherslumerking, 0,9m frá brún. Hvíldarpallar jafnbreiður skábrautinni þarf að vera fyrir 
hverja 0,6m hækkun eða á 12m fresti. Á kanti skábrauta á að vera 4cm hár kantur svo 
stólar renni ekki út af og til að leiða sjónskerta. Handrið skal vera beggja vegna 
skábrautanna með handlista í 0,7 og 0,9m hæð. Þeir skulu ná 30cm út fyrir báða enda 
skábrautarinnar og vera í lit sem sker sig úr. Lýsing við skábrautir eiga að henta umferð 
á svæðinu (Mannvirkjastofnun, 2014c).  

- Bílastæði: Sérmerkt bílastæði eiga að vera að hámarki 25m frá inngangi, merkt bæði á 
yfirborði og á staur/girðingu/húsvegg framan við stæði. Þau skulu einnig merkt með 
yfirborðsmerkingum sem afmarka stæðið frá öðrum stæðum (Mannvirkjastofnun, 
2017). 

- Bekkir: Á útisvæðum skulu bekkir staðsettir með u.þ.b. 150m millibili meðfram 
gönguleiðum. Bekkirnir eiga að sjást vel og vera með bak og handstuðning. Auður flötur, 

1,5x1,5m skal vera að lágmarki við aðra hlið bekkja svo þar sé pláss fyrir barnavagn eða 
hjólastól (Mannvirkjastofnun, 2013b).  

- Leiksvæði: Í byggingarreglugerð gildir að á dvalar og -leiksvæðum á að vera 
hindrunarlaust svæði 1,8x1,8 að stærð svo að hægt sé að athafna sig á hjólastól 
(Mannvirkjastofnun, 2016b). Yfirborð þess á að vera slétt. Þar sem hætta er á falli skal 
viðkomandi svæði girt af. Einnig skal huga að því að staurar og girðingar valdi ekki 
hindrunum og að þau séu vel merkt svo staðsetning þeirra sé greinileg sjónskertum. 
Litaval og merkingar eiga að hjálpa blindum og sjónskertum að rata um svæðið 
(Mannvirkjastofnun, 2016b). Ekki eru sérstakar reglur um leiktæki í Byggingareglugerð 
en í úttektinni var skoðað hvort einhver leiktæki uppfylli þarfir einstaklinga með 
skerðingar. Einnig var skoðað hvort að tré og gróður væri ofnæmisvaldandi.  

3 Til að auðvelda og útskýra hvaða hluta lóðar verið er að vísa í, er 
skólalóð skipt í 5 svæði (sjá Mynd 1-1 og Viðhengi 

 A, yfirlitsmynd).  

Allar myndir í skýrslunni sem sýna mögulegar útfærslur eru einfaldar og skematískar og ekki 
fullnaðarhönnun. Þetta er gert til að draga fram aðalatriði þess sem er fjallað um. 

3.1 Aðkomusvæði 

Við Langholtsskóla er aðkoma að byggingum frá 6 svæðum  

- svæði 1  

- svæði 2  

- svæði 3  

- svæði 4  

- svæði 5 (lausar kennslustofur)  

 

Almennt gildir að yfirborð á aðkomusvæðunum er hart og slétt. Hins vegar eru engar leiðarlínur 
sem leiða fólk að inngöngum. Hurðaopnara vantar við innganga og engar áherslumerkingar eru 
við tröppur.  

Aðgengi að leiksvæðum 1,2,og 4 er ábótavant. Það er hægt að nálgast frá tveimur útgöngum 
en skábraut er einungis við annan inn/útganginn. Sem dæmi er skábrautin ekki nógu góð og þar 
er erfitt að komast að leiksvæðum.  

 

3.1.1 Inngangar A 

Inngangar A eru þrír: A1, A2 og A3. Inngangur A1 er inn í kennslurými fyrir ofan íþróttasal, A2 
er inn í A byggingu skólans að framanverðu og A3 er inn í A byggingu skólans að sunnanverðu.  

Mynd 3-1: Inngangar í álmu A eru þrír; A1, A2 og A3. Skábraut er fyrir framan innganga A2 og A3. 
Skábraut er líka fyrir framan inngang A1 en hún er ekki eins og  

 

Við alla inngangana eru skábrautir og aðkomuleiðir eru í réttum halla og breidd. Hins vegar eru 
skábrautirnar mis góðar og hurðaropnara vantar við alla inngangana.  

Skábraut við inngang A1 uppfyllir ekki skilyrði skábrauta og var því ekki skoðuð sem slík (sjá  

 
Mynd 3-2). Tröppurnar fyrir framan inngang A1 eru án handriðs og handlista. Áherslumerkingar 
eru engar og gúmmímotta fyrir framan hurð getur hindrað aðgengi og orsakað fall.   

Mynd 3-2: Inngangur A1 er inn í kennslurými fyrir ofan íþróttasal.  

 

Við inngang A1 þyrfti að fara út í miklar breytingar til að hann uppfylli allar kröfur um innganga 
sem eru aðgengilegir öllum. Það þyrfti að setja áherslumerkingar framan við efstu tröppu og 
framan á tröppunef, setja handrið og handlista við tröppurnar, lækka hurðarkarm, stækka 
pallinn fyrir framan dyrnar og setja hurðaropnara. Einnig þyrfti að setja nýja skábraut sem 
uppfyllir allar kröfur um skábrautir (5% halla, handlista í 0,7 og 0,9m hæð, handlistar ná 30 cm 
út fyrir báða enda skábrautarinnar og 4cm kantur á hlið skábrautarinnar).  

Þangað til farið er í slíkar aðgerðir er hægt að bæta aðgengi með því að setja áherslumerkingar 
á efstu tröppu og framan á tröppunef, setja hurðaropnara og handlista við tröppurnar. Fram að 
breytingum er einnig möguleiki á að nota inngang A2 ef þörf er á, það krefst þess að þröskuldar 
innanhúss í álmu A-1 verði fjarlægðir.  

Mynd 3-3: Dæmi um mögulega útfærslu á aðgengisaðgerðum við Langholtsskóla. Staðsetning 
hurðaopnara þarf mögulega að skoða betur, en það fer eftir hversu breitt og djúpt auða svæðið fyrir 
framan dyrnar er. Skábrautin er með 5% halla, handlistum beggja megin í 0,7 og 0,9m hæð, 4cm kant 
á hlið skábrautarinnar og áherslufleti við báða enda skábrautarinnar. Æskilegast væri að setja 
�P�Œ�]�v���À���Œ�l�����������Z���v���Œ�]�����u�����(�Œ���u���v�·�À���Œ���v���]���c�•�l�����Œ���µ�š�^�����v���Š�������
�š�š�]���������P���Œa í samráði við starfsmenn og 
í samræmi við áætlaða notkun skábrautarinnar.  

 

Inngangur A2 og A3 eru áþekkir (sjá Mynd 3-4 og Mynd 3-7). Það eru skábrautir við báða 
inngangana en þær eru misgóðar. Áherslumerkingar eru engar á tröppunum og handlista vantar 
við tröppur (eru við skábrautir). Yfirborðsefni við inngangana er ekki frábrugðið öðru yfirborði 
á sama svæði og gúmmímottur sem eru þar geta torveldað aðgengi og skapað hættu á falli. 

Mynd 3-4: Inngangur A2 er aðalinngangur. Hægt væri að staðsetja hurðaopnara á vegg þegar komið 
er upp skábrautina (vegg vinstra megin). Hurðaopnarinn væri þá staðsettur líkt og sýnt er á mynd frá 
Mannvirkjastofnun (Mannvirkjastofnun, 2016d).  

 

Inngangur A2 er aðalinngangur í skólann. Frá bílastæði að innganginum eru þó engar eiginlegar 
leiðarlínur sem leiða blinda og sjónskerta að innganginum. Að öðru er greinilegur litamunur á 
milli hurðar og nærliggjandi umhverfis. Æskilegt er að hafa leiðarlínur sem leiða fólk að inngangi. 
Þetta mætti leysa með því að setja upphleyptar hellur við jaðra og inn á svæði (sjá Mynd 3-5). 
Aðalinngangar eins og A2 eiga að hafa hurðaropnara. Hurðaropnara má staðsetja á vegg, 
skráagatsmegin við hurðina á svæði skammt ofan við skábrautina.  

 

 
Mynd 3-5: Möguleg útfærsla á leiðarlínum við Langholtsskóla. Reynt er eftir fremsta megni að notast 
við náttúrulegar leiðarlínur. Til að fanga fólk frá bílastæði/aðkomustígum að aðalinnganginum. 
Aðvörunarfletir eru sýndir við skábrautir og tröppur en nánar er fjallað um það í öðrum kafla.  

 

�E�}�l�l�Œ���Œ���c���Œ���l�•�š�Œ���Œ�Z�
�š�š�µ�Œ�^�����Œ�µ�������•�À�
���]�v�µ���~���‰�‰���o�•�_�v�µ�P�µ�o�]�Œ���Z�Œ�]�v�P�]�Œ������Mynd 3-4). Litlir pollar sem 
eru við bílastæði eru til þess ætlaðir að hindra innakstur og að fólk leggi ekki bílum sínum þar. 
Hins vegar geta pollarnir valdið hindrun fyrir þá sem eru blindir og sjónskertir. Æskilegt er að 
hafa pollana og keðjur á milli þeirra hærri svo að sjónskertir verði þeirra fyrr varir og falli ekki 
kylliflatir um lága hindrun. Annað yfirborðsefni er í kringum pollana og ætti það að geta varað 
blinda við hættunni. Æskilegt væri að stækka það svæði og skerpa lita- og áferðarmun. Hin 
hættan á svæðinu er útskagandi byggingarhluti við innganginn (appelsínugul sporaskja á 
myndinni). Til að vara við hættunni mætti setja annað yfirborðsefni á gangstéttina við og 
samsíða kantinum/útskagandi byggingarhlutann.  

Skábraut og tröppur eru við inngang A2. Skábrautin hallar eins og hún á að gera en hins vegar 
vantar áherslumerkingar við báða enda skábrautar. Handlistar eru við skábrautina og eru þeir í 
réttum hæðum, en ekki í lit sem sker sig frá nærliggjandi umhverfi, þeir ná ekki 30cm út fyrir 
neðri hluta skábrautarinnar (sjá Mynd 3-4). Tröppur sem liggja að inngangi A2 eru með rétt 

fram-og uppstig. Hins vegar vantar einnig áherslumerkingar framan á tröppunefin og 
áherslufleti við brún efstu tröppu. Einnig vantar handlista við tröppurnar en handlista mætti 
festa á handrið sem nú er meðfram skábraut og svo fyrir miðju tröppunnar.  

 

 
Mynd 3-6: Myndin sýnir mögulega útfærslu við inngang A2. Áherslumerkingar eru settar við enda 
skábrautar, handlistar eru settir í miðjar tröppur og við hlið handlista skábrautar (breidd handlista fyrir 
miðju trappa er ýkt og í grænum lit svo hún sjáist á myndinni). Aðvörunarflötur er settur við útskagandi 
byggingarhluta og hjá efstu tröppu. Áherslumerking er fremst á tröppunefi.  

 

Við inngang A3 eru líka tröppur og skábraut. Skábraut A3 uppfyllir flest atriði er varðar 
skábrautir en handlistarnir mættu skera sig betur frá nærliggjandi umhverfi og ná lengra út fyrir 
efsta og neðsta part skábrautarinnar. Hins vegar, þegar komið er upp skábrautina tekur súla á 
móti manni. Flöturinn fyrir framan skábrautina (efri hluta hennar) er því ekki nægilega breiður 
(nær ekki 1,5x1,5). Líklega veldur þetta ekki vandræðum fyrir flesta, því auðvelt er að koma sér 
fram hjá súlunni. Þetta er eini inngangurinn/útgangurinn með skábraut út á leiksvæði 1,2 og 4.  

Þau börn/starfsmenn sem eru háð góðu aðgengi þurfa að nýta sér skábraut til að fara út á 
leiksvæði 1,2 og 4 þarf ýmist að nota eina lyftu eða eina lyftu og 1 hjólastólalyftu (eftir því hvar 
í byggingunni viðkomandi er staddur). Því getur verið bæði flókið og seinlegt að nálgast 
innganginn. Það er því brýn þörf á að laga aðgengi að leiksvæðinu. Í stað þess að laga 
skábrautina við inngang A3 er frekar mælt með að breyta inngangi D1 og setja þar skábraut (sjá 
kafla3.1.3). 

Mynd 3-7: Inngangur A3 er fyrir aftan hús með aðgengi að leikvelli.  

 

 

Mynd 3-8: Súla við enda skábrautar við inngang A3 og eins og málbandið sýnir, nær sléttur flötur fyrir 
framan skábraut ekki 1.5x1,5m (mynd til vinstri). Mottur við innganginn geta valdið erfiðleikum fyrir 
fólk í hjólastól að komast inn í skólann (til hægri).  

 

Gúmmímottur eru fyrir framan inngang A3 og geta þær hindrað aðgang fyrir fólk í hjólastól. 
Einfalt er að fjarlægja motturnar og setja niðurfelldar mottur eða ristar í stað þeirra. Ristarnar 
gegna tvíþættu hlutverki,bleyta loðir ekki við yfirborðsefni og áferðin er frábrugðin yfirborði 
umhverfis (áherslumerking).  

Við þennan inngang vantar hurðaopnara.  

 

3.1.2 Inngangur B 

Inngangar B eru B1, B2 og B3. Inngangar B1 og B2 eru með skábraut fyrir framan og liggja inn í 
aðalbyggingu á milli álmu A, B og D (sjá Mynd 1-1). Inngangur B1 er fyrir framan húsið, 
Inngangur B2 er aftan við hús og inngangur B3 liggur inn í það sem kallast Námsver.  

Við inngang B3 er ekki þörf á skábraut, því þar er enginn hæðarmunur. Svæðið fyrir framan B3 
er hins vegar of lítið. Óþarfi er að gera breytingar við þennan inngang ef hann er lítið notaður 
en ef notkun hans er mikil, þarf að stækka svæðið, fjarlægja þröskuld og setja upp  hurðaopnara. 

Rétt hjá innganginum eru nokkur þrep, eða hæðarmunur, þar er fallhætta. Ekki er girt fyrir þessa 
�c�P�Œ�Ç�(�i�µ�^�� �}�P�� ���Z���Œ�•�o�µ�u���Œ�l�]�v�P���Œ�� �À���v�š���Œ�X�� �,� �Œ�� �Š�Ç�Œ�(�š�]�� ������ �•�l�}������ ������ �•���š�i���� ���Z���Œ�•�o�µ�u���Œ�l�]�v�P�µ�� �À�]����
fallsvæðið. Þetta er líklega svæði sem krökkunum finnst skemmtilegt að leika sér við og því 
kannski ekki þörf að girða það af, en það þarf að vera skýrara að þarna sé fallhætta.  

 

Mynd 3-9: Inngangur B3 liggur inn í það sem kallast Námsver. Fallhætta er við innganginn og er hann 
ekki merktur sérstaklega. Mynd til hægri sýnir mögulega útfærslu við kant þar sem hætta er á falli.   

 

Skábraut liggur upp að inngangi B1. Skábrautin hallar lítið og litamunur á milli yfirborðsefna við 
innganginn við ofanverða skábrautina er það mikill að þar þarf ekki aðgerðir. Hins vegar er svæði 
framan við hurðina of lítið, áherslumerkingar og hurðaopnara vantar. Handlistar eru ekki 
meðfram skábrautinni og það vantar 4cm háan lista á kant skábrautar til að koma í veg fyrir að  
fólk detti út af henni. Slétta svæðið framan við innganginn þyrfti því að stækka, samtímis mætti 
breikka hallandi flöt til jafns við slétt svæði. Við stækkunina er hægt  að koma hurðaopnara fyrir 
á staur framan við innganginn. 

 

Mynd 3-10: Inngangur B1, fallhætta er við hlið skábrautar þar sem lítil gryfja er við húshlið samhliða 
skábraut.  

Við hlið skábrautar er fallhætta. Handrið við hlið skábrautarinnar gæti haft tvíþætt hlutverk með 
því að varna því að fólk velti af skábrautinni og niður í gryfjuna, ásamt því að vera til stuðnings 
(til hægri, sjá Mynd 3-10). 

 

 
Mynd 3-11: Möguleg útfærsla á aðgengisaðgerðum við inngang B1 í Langholtsskóla.  

 

Við inngang B2 er einnig skábraut. Skábrautin hallar lítið og er með ágætis áherslumun á milli 
slétta og hallandi flatarins (sjá Mynd 2-12). Hins vegar vantar handlista og 4cm kant meðfram 
skábrautinni. Stærð flatar við inngang B2 er nægilega stór samkvæmt kröfum (1,8x2m), þegar 
hurðin er lokuð. Þar sem hurðin opnast út, er stærð slétta flatarins ekki nægilega mikil. Enginn 
hurðaopnari er við hurðina og erfitt er að staðsetja hurðaropnara við innganginn án þess að 
breikka slétta flötinn. Ef flöturinn er breikkaður, gæti hurðaopnari verið á staur við innganginn 
Hann þarf þá að vera staðsettur skráarmegin við dyrnar, í 1m fjarlægð frá hurð og í 0,9-1,2m 
hæð.  

 

 
Mynd 3-12: Inngangur B2. Stækka þarf sléttan flöt fyrir framan innganginn og staðsetja hurðaopnara 
skráargatamegin í réttri hæð og fjarlægð frá hurðinni. Einnig þarf að skerpa á litamun inngangs og 
nærliggjandi umhverfis, setja kant á skábrautina og handlista meðfram henni.  

Inngangur B2 fellur nokkuð inn í umhverfi sitt og því þarf áherslumerkingu við hurðina.  

 

 
Mynd 3-13: Möguleg útfærsla við inngang B2. Sléttur flötur framan við hurðina er stækkaður, 
handlistar settir beggja megin við skábrautina og 4cm kantur meðfram brún. Hurðaopnari er á staur 
fyrir framan innganginn. 

 

3.1.3 Inngangur D 

Inngangur D er í leiksvæði í garðinum. Inngangurinn er með tröppum sem eru breiðar, hér 
vantar bæði áherslumun við hurðina og hurðaopnara. Yfirborðsefni næst inngangsdyrum er ekki 
frábrugðið öðru aðliggjandi efni  

Mynd 3-14: Inngangur D1. Þessi inngangur er kjörinn sem aðalinngangur út á leiksvæði.  

 

Handlistar eru sitthvoru megin við tröppurnar en þeir eru ekki í lit sem sker sig frá nærliggjandi 
umhverfi. Handlistarnir eru ekki í réttri hæð og ná ekki 30cm út fyrir efstu og neðstu tröppu.  

Uppstig eru einu fleiri hægra megin á mynd. Einnig vantar áherslumerkingu framan á tröppunef 
og áhersluflöt við efsta og neðsta þrep trappanna.  

Það er auðvelt að komast að inn/útgangi D frá byggingu A, B og C og er inngangur D því vel til 
þess falinn að vera aðalinngangur út á leiksvæði.Ef þessi inngangur ætti að þjóna sem 
aðalinngangur út á leiksvæði þyrfti að laga áherslumun við hurðina sjálfa, skipta út handlistum 
og setja nýja sem skera sig úr nánasta umhverfi, eru í réttri hæð og ná 30 cm út fyrir efstu og 
neðstu tröppu. Uppstig trappanna þyrfti líka að laga, því eins og staðan er í dag þá er það ekki 
jafnt. Þessi inngangur gæti nýst allflestum nemendum og starfsfólki skólans.  

Einnig þyrfti að setja skábraut við innganginn og er líklega betra að staðsetja hana vinstra megin 
(skráargatamegin) við innganginn (sjá Mynd 3-14). Skábrautin þyrfti líklega að vera allt að 20m 
löng, með hvíldarpall, handlistum og áherslumerkingu við byrjun og enda hennar. Hurðaopnara 
væri hægt að setja á staur í réttri fjarlægð frá skábrautinni og hurðinni.  

Mynd 3-15: Möguleg útfærsla við inngang D í Langholtsskóla. Handlistar eiga að vera beggja megin 
skábrautar í 0,7 og 0,9m hæð en eru einungis sýndir öðru megin á myndinni. Núverandi handlista þarf 
að lengja og skerpa á litamun. Einnig þarf að laga tröppur þannig að þar sé jafnt uppstig.  

 

3.1.4 Inngangur E  

Bygging E eru lausar kennslustofur sem hafa verið settar upp fyrir aftan skólann. 
Kennslustofurnar eru ekki niðurgrafnar og er hæðarmunur inn í kennslustofurnar leystur með 
trétröppum og tréskábrautum. Trépallur liggur framan við allar kennslustofur. Tröppurnar eru 
með rétt uppstig og framstig og handlistar sem liggja við hlið þeirra eru í réttri hæð. Hins vegar 
er skábrautin sem liggur að kennslustofunum allt of brött og einungis með handlista öðru 
megin.  

Mælt er með að aðgengi að kennslustofunum verði lagfært með nýrri skábraut og einfaldara er 
að ná réttum halla á skábraut ef hún er færð að horni bygginganna því þar er hæðarmunur 
minni. Samtímis þurfa handlistar og áherslumerkingar lagfæringa við. Spurningin er þó hvort 
stofurnar séu bráðabirgðalausn eða hvort þær séu komnar til að vera. 

Ef lausu kennslustofurnar eru komnar til að vera er hægt að leysa aðgengi að þeim með því að 
færa skábraut. Hún gæti legið austan megin við bygginguna því þar er nægt pláss og minni 
hæðarmunur. Einnig þyrfti að breikka gangana meðfram kennslustofunum svo hægt sé að 
komast að innganginum. Huga þarf að vali á yfirborðsefni því tröppur eru hálar, einnig þarf að 
setja áherslumerkingar á tröppunef og við efsta þrep. Handlista þyrfti einnig að lengja.  

 

 
Mynd 3-17: Ný staðsetning skábrautar gæti verið þar sem rauða pílan er á myndinni  

  

Mynd 3-16: Inngangur í lausar kennslustofur. Skábrautin er brött og handlistar einungis öðru 
megin. 

3.2 Útisvæði/leiksvæði 

Almennt gildir að gangsvæði á útisvæðunum/leiksvæðunum er fast og slétt og auðvelt að ganga 
á því. Aðgengi á leiksvæði A er nokkuð gott en það er erfitt að nálgast svæði A_1 og C því það 
eru einungis tröppur og of bratt gangsvæði sem liggur að þeim, eins og sjá má á Mynd 1-1.  

 

Engin leiktæki eru á svæðinu sem taka tillit til þarfa allra. Hægt væri að bæta við einni rólu sem 
allir geta nýtt sér. Þarna er átt við. rólu sem er með bakstuðning (sjá til dæmis Mynd 2-10). 
Einnig má bæta við leiktækjum sem gefa frá sér hljóð og geta verið skemmtileg fyrir þá sem eru 
með sjónskerðingu.  

 

 

Almennt vantar leiðarlínur til að rata um á svæðinu. Það er hægt að leysa með því að setja 
annað yfirborðsefni eða litamun sem auðvelt er að greina. Þetta þýðir þó að það þurfi að skipta 
út einhverjum hellum (sjá til dæmis Mynd 3-19).  

 

 
Mynd 3-19: Leiðarlína sett í gangsvæði til að leiðbeina gangandi að inngangi. Svart slétt yfirborð er 
yfirborð leiksvæðis og myndast skýr lita- og áferðarmunur á milli hellulagðs göngusvæðis og leiksvæðis.  

 

 

 

 

 

 

Mynd 3-18: Leiktæki sem allir geta notað. Til vinstri er hringekja sem fólk í hjólastól getur notað og 
til hægri er róla með bakstuðning fyrir stærri börn 

3.2.1 Útisvæði 1 

Útisvæði 1 er nokkuð stórt og liggur við inn/útganga A3 og D1.  

 
Mynd 3-20: Útisvæði A er fyrir framan inngang A3 og D1 

 

Fallundirlag/gúmmímottur eru þar sem leiktæki eru á svæðinu. Engin leiktækjanna eru 
aðgengileg/nýtileg öllum. Svæðið er annars með góðu föstu yfirborði og lítið er um misfellur.  

 

Mynd 3-21: Leiktæki á útisvæði A eru ekki fyrir alla (til vinstri). Litamunur/mismunandi yfirborð á milli 
svæða gerir að auðveldar er að rata um svæðið (til hægri).  

 

Lýsing á svæðinu fullnægir kröfum og veldur ekki miklum hindrunum en ljósastaurarnir standa 
á svæði sem er með dekkri hellum. Það mætti þó merkja ljósastaurana með litamerkingu á 
staurana sjálfa og máluðum hring á yfirborðsefni svo þeir séu sýnilegri.  

Engar skábrautir eða tröppur eru á þessu svæði, en hins vegar hallar allt svæðið eilítið. Hallinn 
er lítill (um 2%) og verður til þess að lítil sem engin uppsöfnun er af vatni á svæðinu.  

Engar eiginlega leiðarlínur eru á svæðinu en afmörkun milli leiksvæða hefur í för með sér að 
auðveldara er að rata um svæðið. Gryfjur eru hér og þar á svæðinu og þær eru með áherslumun 
við endann. ���Z���Œ�•�o�µ�u�µ�v�µ�Œ�]�v�v���u�
�š�š�]���v�����o���v�P�Œ�����·�š���(�Ç�Œ�]�Œ�����(�•�š�����c�Š�Œ���‰�^���~�•�i����Mynd 3-22).  

Bekkir sem eru á svæðinu uppfylla ekki kröfur um algilda hönnun og því vantar bekki með 
góðum bakstuðningi og armstuðningi á svæðið (sjá Mynd 3-22).  

 

Mynd 3-22: Bekkir á svæðinu uppfylla ekki kröfur um algilda hönnun (til vinstri). Fallhætta er á 
leiksvæðinu en einhver áherslumunur er við fallhættuna, sem er ekki há/mikil (til hægri). 

 

3.2.2 Útisvæði 2 

Á útisvæði 2 er sparkvöllur og nokkrir körfuboltavellir. Það er erfitt að komast að leiksvæðinu 
frá leiksvæði A. Það er hægt að fara að hallandi gangsvæði 3 en það er of bratt. Einnig  má nota 
tröppur 2 eða 3 en þær uppfylla ekki kröfur um algilda hönnun. Það þarf því að laga aðkomu að 
leiksvæðinu (sjá Mynd 3-23).  

 

 
Mynd 3-23: Útisvæði 2, þar eru körfuboltavellir og sparkvöllur. 

 

�^�l���u�u�š�]�o���P�]�Œ���c�����l�l�]�Œ�^�����������•�
�š�]�����Œ�µ���(�Ç�Œ�]�Œ���(�Œ���u���v���l�‚�Œ�(�µ���}�o�š���À�‚�o�o�]�v�v�����v���Š���]�Œ���µ�‰�‰�(�Ç�o�o�����Š�•�����l�l�]���l�Œ�‚�(�µ�Œ��
um algilda hönnun. Að öðru leyti eru engir hvíldarmöguleikar/bekkir á svæðinu, þessu þarf því 
að bæta úr. 



 

05110049-4-SK-0911-(Ferlimal_opin_svaedi_2016)-Adgengisuttekt_Langholtsskoli-(0.a)_rynt.docx FS-022-08 

 
 

 
Mynd 3-24: Bekkir/áhorfendapallar eru við körfuboltavellina en á bekkjunum er hvergi hand- eða 
bakstuðningur.  

 

Tvö hallandi gangsvæði eru á leiksvæði 2 (hallandi svæði 1 og 2 á Mynd 3-23). Hallandi 
gangsvæði 1 liggur meðfram sparkvellinum. Svæðið er ekki með mikinn bratta (4,5%) en 
hæðarmunur er meiri en 60cm. Samkvæmt byggingarreglugerð á að vera hvíldarsvæði fyrir 
hverja 60cm hækkun. Við hlið hallandi gangsvæðis er fallhætta og það þarf að setja handrið 
meðfram því.  

 

 
Mynd 3-25: Fallhætta er við hlið hallandi gangsvæðis að sparkvelli (hallandi gangsvæði 1). 

  

Hallandi gangsvæði 2 liggur líka niður að sparkvellinum og er það of bratt eða 15,4% langhalli 
og 3,7% þverhalli (sjá Mynd 3-26). Það væri möguleiki á að minnka brattann með því að lengja 

svæðið sem hann nær yfir en það gæti þó reynst erfitt sökum þrengsla. Æskilegra er að notast 
við hallandi gangsvæði 1 og leggja áherslu á úrbætur þar.  

 

 
Mynd 3-26: Hallandi gangsvæði 2 er of bratt, 15,4% 

 

Tröppur á útisvæði 2 eru tröppur 2 og 3 á Mynd 1-1 og Mynd 2-15. Áherslumerkingar vantar 
við efsta þrep og á tröppunef og einnig vantar handlista beggja megin. Hér þyrfti því að setja 
áherslumerkingar við efstu þrepin, einnig framan á tröppunef og setja handlista beggja megin 
við tröppurnar.  

 

Lýsing á svæðinu er með ágætum en það þyrfti að lýsa betur upp tröppusvæði 2 og 3 og einnig 
hallandi gangsvæði 1.  

 

3.2.3 Útisvæði 3 

Útisvæði 3 er fyrir framan skólann (sjá Mynd 3-28), við innganga A1, A2, B1 og B3. Á svæðinu 
er fast yfirborð með litlum misfellum.  

 

Mynd 3-27: Tröppur 2 (til vinstri) og 3 (til hægri).  

Mynd 3-28: Myndin sýnir útisvæði B við Langholtsskóla 

 

Fallhætta hér og þar við skólabygginguna sjálfa. Þessari hættu þarf að bregðast við, gjarnan með 
léttu grindverki með hliði svo aðgengi að svæðinu verði ekki lokað af (sjá Mynd 3-29).  

 

 
Mynd 3-29: Fallhætta er á leiksvæðinu við gryfju samhliða húshlið (til hægri á mynd) og á kanti gryfju 
er hvorki nægileg áherslumerking eða handrið.  



 

05110049-4-SK-0911-(Ferlimal_opin_svaedi_2016)-Adgengisuttekt_Langholtsskoli-(0.a)_rynt.docx FS-022-08 

 
 

Einungis ein eiginleg skábraut er þá þessu útisvæði og við hlið hennar eru 3 tröppur (tröppur 1 
og skábraut 1 á Mynd 1-1). Skábrautin er með 12,3% halla en engin handrið. Ágætis litamunur 
er við báða enda skábrautarinnar til að vara við hæðarmun. Tröppurnar sem liggja við hlið 
skábrautarinnar eru ekki með áherslumerkingum og handlistar eru einungis öðru megin. Við 
skábraut 1 vantar því handlista, áherslumerkingar fremst á tröppunef og við efstu tröppu.  

 

 
Mynd 3-30: Skábraut og tilheyrandi tröppur frá útisvæði B að inngöngum B1 og B3.  

 

Bekkir eru á leiksvæðinu en þeir uppfylla ekki kröfur um algilda hönnun. Bekkirnir falla vel inn í 
umhverfið og því er erfitt að greina þá. Það þarf því að bæta við bekkjum sem eru með hand - 
og bakstuðning og skera sig betur frá umhverfi (sjá Mynd 3-31).  

 

 
Mynd 3-31: Bekkir á leiksvæði 3 falla inn í  nærliggjandi umhverfi svo erfitt getur verið að koma auga á 
þá, bekkirnir hafa hvorki bak eða handstuðning.  

 

3.2.4 Útisvæði 4 

Leiksvæði 4 er skemmtilegt svæði þar sem eru meðal annars klifurgrindur og rólur. Svæðið er 
með grasundirlagi en undir því eru líka gúmmímottur. Auðvelt er að komast um svæðið en 
líklega er þó erfitt fyrir fólk í hjólastól að koma sér á milli leiktækja.  

Mynd 3-32: Myndin sýnir útisvæði 4 

 

Erfitt er að koma sér að svæðinu sjálfu frá inn/útgöngum D og A3. Tröppur 3 og hallandi 
gangsvæði 4 liggja að svæðinu. Tröppur 3 eru eiginlega ekki tröppur heldur meira pallar sem 
líklega eru hugsaðir sem leiksvæði. Tröppurnar eru því ekki aðgengilegar öllum til að komast að 
leiksvæðinu þar sem engir handlistar eru við tröppurnar. Hallandi gangsvæði 4 hallar of mikið 
(9,6%) og engir hvíldarpallar eru þar. Það þarf því að laga aðgengi að leiksvæðinu. 

Mynd 3-33: Hallandi gangsvæði/gönguleið 4. Of mikill halli er á svæðinu, einnig er hæðarmunur milli 
svæða sem gangsvæðið tengir það mikill að þar ættu að vera hvíldarfletir (til vinstri). Tröppur niður að 
leiksvæði C eru ekki eiginlegar tröppur en eru fremur hluti af leiksvæði.   

 

Leiktæki og rólur eru ekki gerðar til þess að allir geti notað þau, eins og til dæmis rennibrautin. 
En aðgengi að rennibrautinni er ekki fyrir alla og hún er of mjó til þess að barn ásamt 
aðstoðarmanneskju geti notað hana (sjá Mynd 3-34).  

Litamunur á milli leiktækjanna og nærliggjandi umhverfis er ekki mikill (sjá Mynd 2-23).  

 

 
Mynd 3-34: Börn ásamt aðstoðarmanneskju sem vilja nota rennibrautina hafa ekki tækifæri til þess. 
Rennibrautin er of þröng og aðgengi að henni er erfitt.  

3.2.5 Útisvæði 5 

Útisvæði D-E er núna aðkomusvæði að byggingu B og lausum kennslustofum, svæðið var ekki 
tekið sérstaklega út með tilliti til eða sem leiksvæði. 

 

 
Mynd 3-36: Leiksvæði/útisvæði 5 

 
  

Mynd 3-35: Leiktæki við leiksvæði C. Skerpa mætti á litamun leiktækja (sérstaklega á mynd til hægri) og setja til 
dæmis rólur sem eru nothæfar fyrir alla 

3.3 Bílastæði 

Við Langholtsskóla eru bílastæði fyrir fólk með skerðingar við inngang A3. Bílastæðin eru minna 
en 25m frá inngangi, uppfylla kröfur um stærð og eru í sömu hæð og aðliggjandi gangstétt svo 
auðvelt er að komast frá stæði að byggingu. Stæðin eru merkt á staur fyrir framan þau, en 
einungis eitt merki er fyrir bæði stæðin. Einnig eru stæðin merkt með yfirborðsmerkingu en 
merkingin er orðin nokkuð veðruð og þyrfti að skerpa á henni. Hins vegar má nefna að ekki þarf 
að mála allt yfirborð stæðanna. Bláa málningin getur verið sleip og því á einungis að mála hluta 
stæðisins með blárri málningu og hvítu merki af manneskju í hjólastól.  

Einnig er hægt að merkja stæðin með því að setja skilti á grindverk sem er fyrir framan stæðin, 
en fólk með skerðingar nefnir sérstaklega að skiltapollar/staurar geti oft verið hindrun frekar en 
til bóta.  

 

 
Mynd 3-37: Sérmerkt bílastæði við Langholtsskóla.  

 

Bílastæðin eru í sömu hæð og nærliggjandi gangstéttir og eru vel afmörkuð frá öðrum stæðum.  

 

 
Mynd 3-38: Dæmi um merkingar á bílastæðum. Til vinstri er mynd af yfirborðsmerkingu og til hægri er 
mynd af skilti sem setja má á staur eða vegg. Myndirnar eru teknar úr leiðbeiningum 
Mannvirkjastofnunar ((Mannvirkjastofnun, 2017).  

4 Innandyra 
Atriði sem voru tekin út fyrir algilda hönnun innandyra voru:  

- Inn/útgangar: Hvað varðar inn og útganga segja reglugerðir að breidd allra inngangsdyra 
bygginga á að vera minnst 0,83 m með hindrunarlausa hæð minnst 2,07 m. 
Inngangsdyr/útidyr eiga að vera þannig að allir geti opnað þær án erfiðleika og það á að 
gera ráð fyrir hurðaopnara fyrir inngangsdyr/útidyr í aðalumferðarleiðum. Hurðaopnari 
á að vera í u.þ.b. 1,0 m hæð, staðsettur skráarmegin við dyr og vera a.m.k. 0,50 m frá 
innhorni/kverk. Utan við aðalinngang á að vera láréttur flötur, minnst 1,50 m x 1,50 m 
að stærð. Þröskuldur við inngangsdyr/útidyr má ekki vera hærri en 25 mm og æskilegt 
er að setja annað yfirborðsefni fyrir framan inngang til að auðvelda sjónskertum að finna 
þær (Mannvirkjastofnun, 2016d). Í sænskum reglugerðum er líka talað um að hurðar, 
eins og inn og útgangar eigi að vera með litamun svo að fólk með sjónskerðingar eigi 
auðveldar með að rata (BFS 2013:9, 2013). 

- Lyftur: Strangt til tekið á lyfta að þjóna hverri hæð bygginga. Þá skal staðsetja lyftur 
þannig að það sé skýrt hvar hún sé staðsett og vísa á til þeirra, einnig á að vera 
hindrunarlaust svæði (1,8x2m) fyrir framan lyftudyrnar. Fyrir framan lyftuna á að vera 
hnappur sem hægt er að ýta á til að kalla á lyftu. Hnappurinn á að vera staðsettur í 0,7-
1,2m hæð og strangt til tekið á hann að vera 0,5m frá innhorni. Lyftan sjálf á að vera 
með innanmál 1,1x2,1 (0,9x1,4 fyrir hjólastólalyftu og 0,8x1,2 fyrir stigalyftu. Inni í 
lyftunni á að vera minnst einn handlisti og hnappar í 0,7-1,2m hæð og minnst 0,5m frá 
innhorni. Hnapparnir eiga að vera skýrir og með blindraletri. Þó það sé ekki tekið 
sérstaklega fram í reglugerðum er æskilegt að merkja sérstaklega hnapp við þá hæð sem 
aðalinngangur/útgangur er. Hins vegar er tekið fram í reglugerðum að þegar lyftudyr 
opnast eigi að gefa það til kynna með hljóði. Ekki er greint sérstaklega frá því í 
reglugerðum  að lyftan eigi að gefa töluð skilaboð um á hvaða hæð lyftan er, en það er 
samt sem áður æskilegt. Á minnst einum vegg í lyftu skal vera handlisti í hæfilegri hæð 
(Mannvirkjastofnun, 2014b). 

- Stigar/tröppur: Almennt gildir að við stiga og tröppur í byggingum skal vera gott aðgengi 
fyrir alla. Stigarnir og tröppurnar skulu vera með sama innstig og uppstig alla lengd sína 
og æskilegt er að merkja tröppunef með mismun í lit (að hámarki 40mm á kant). Greið 
leið á að vera að tröppunum og á jarðhæð skulu vera leiðarlistar sem leiða fólk frá 
inngangsdyrum að stigum og að afgreiðslu/upplýsingaborði. Fyrir enda efstu tröppu skal 
vera annað yfirborðsefni í 0,9m lengd frá brúninni og í fullri breidd. Yfirborðsefnið á að 
vera líka með góðum litamun. Handlistar í tröppum eiga að ná að minnsta kosti 0,3m 
fram fyrir neðstu og efstu tröppu, nema hann nái á milli hæða en þá á að hann að vera 
óslitinn. Handlistar eiga að vera í 0,8-0,9m hæð og vera í ekki minna en 5cm frá vegg. 
Handlistinn á að vera þannig að auðvelt sé að grípa um hann, ekki innfelldur í vegg. 
Handlistar eiga að vera vel sýnilegir. Lýsing í tröppum á að henta svæðinu.  

- Skábrautir: Skábrautir eiga ekki að vera brattari en 1:20 (5%), nema þær séu styttri en 
3m en þá mega þær vera 1:12(8,3%). Breidd skábrauta á ekki að vera minni en 0,9m og 
1,3m á lengri leiðum. Láréttur flötur (1,5x1,5) á að vera fyrir við báða enda skábrauta og 
þar sem hæðarmunur byrjar skal vera áherslumerking, 0,9m frá brún/við enda 
skábrautar. Hvíldarpallar sem eru jafnbreiðar skábrautinni þurfa að vera fyrir hvern 
0,6m hæðarmun sem er brúaður. Við hlið skábrauta á að vera 4cm kantur svo að fólk 
renni ekki út af, nema ef grindverk/handlistar eru meðfram skábrautinni þá er ekki þörf 
á kantinum. Handlistar eiga að vera beggja vegna skábrautanna, í 0,7 og 0,9m hæð og 

ná 30cm út fyrir báða enda skábrautarinnar. Lýsing við skábrautir eiga að henta umferð 
á svæðinu.   

- Gangar og hurðir: Breidd ganga á að lágmarki vera 1,30 m þar sem umferð er lítil, annars 
1,5m eða 1,8m þar sem umferð er mikil. Utan við hurðir á að vera hindrunarlaut svæði, 
minnst 1,50 m x 1,50 m eða 1,80 m x 1,80 m þar sem umferð er mikil. Í stórum opnum 
rýmum þarf að gera ráð fyrir leiðarlistum sem hjálpa blindum og sjónskertum að rata og 
komast leiðar sinnar án aðstoðar (Mannvirkjastofnun, 2016c). Þótt ekki sé talað um það 
í byggingarreglugerð, er til dæmis bent á í sænskum leiðbeiningum að hurðar, eins og 
inngangur, upplýsinga/þjónustuborð, neyðarútgangar, baðherbergishurðar og hurðar 
að stigum eigi að vera í lit sem sker sig frá nærliggjandi umhverfi. Þetta gerir blindum og 
sjónskertum auðveldara með að rata (BFS 2011:5, 2011).  

- Snyrtingar: Snyrtingar eiga að vera þannig að minnsta kosti eitt af hverjum tíu 
snyrtingum á hverri hæð á að vera fyrir hreyfihamlaða. Hindrunarlaust svæði á að vera 
á slíkum snyrtingum, 1,8 að þvermáli og fyrir framan salernið sjálft á að vera 
hindrunarlaust svæði, 0,9m breitt (beggja vegna við salernið). Armstoðir eiga að vera 
beggja vegna salernisins og eiga þær að vera í 0,8m hæð. Vaskur á að vera með flötum 
botni í hæð 0,8 og með frárennsli inndregið. Salerni á að vera í 0,48m hæð og 
sápuskammtari og pappír eiga að vera í 0,9-1,2m hæð. Spegill á að vera fyrir framan 
vask í 0,9-1,9m hæð. Blöndunartækjum á að vera hægt að stjórna með krepptum hnefa 
(Mannvirkjastofnun, 2016a).  

- Upplýsingar/skilti: Allar merkingar eiga að ver skýrar, auðlesnar og greinilegar. Einnig 
eiga glerfletir að vera afmarkaðir eða með merkingum í augnhæð (0,9 og 1,4-1,6m 
hæð). Yfirlitsskilti í opinberum byggingum eiga að vera með punktaletri og öll 
skilti/merkingar eiga að vera glampafríar. Litamunur á að vera góður á milli bakgrunns 
og texta og texti á að vera í leturgerð sem er auðskiljanleg (ekki skrautskrift eða hástafir).   

4.1 Álma A 

Almennt gildir að nokkuð þröngt er í álmunni. Mikið er um lausar innréttingar á göngunum og 
líklega stafar það að einhverju leyti af plássleysi.  

 



 

05110049-4-SK-0911-(Ferlimal_opin_svaedi_2016)-Adgengisuttekt_Langholtsskoli-(0.a)_rynt.docx FS-022-08 

 
 

 
Mynd 4-1: Aðalinngangar skólans eru staðsettir í Álmu A 

 

Hurðaopnara vantar við aðalinnganginn og þröskuldur er of hár. Þetta er hvað brýnast að laga í 
álmu A. Einnig væri æskilegt að fjarlægja þröskuld við kennslustofu 1.bekkjar á 3hæð og 
þröskulda sem liggja að álmu A-1. Það þarf að skoða betur aðkomu að lyftum en það gæti verið 
leyst með því að fjarlægja lausar hindranir og gera góðar leiðarlínur/merkingar sem vísa hvar 
lyftan er staðsett.   

Engar áherslumerkingar eru við tröppunef og handlista vantar öðru megin á nokkrum tröppum.  

 

4.1.1 Inn/útgangur 

Inngangur í álmu A er merktur inn sem A2 á Mynd 1-1. Tvær tvöfaldar útihurðar, og tvær 
tvöfaldar millihurðar eru í innganginum. Pumpur eru á hurðum, en engir sjálfvirkir 
hurðaopnarar. Þröskuldar eru um 40mm, eða um 15mm hærri en leyfilegt er, samkvæmt 
byggingareglugerð. Þar sem inngangur A2 er aðalinngangur í bygginguna þarf því að laga 
þröskuldana. Þröskuldar geta verið nauðsynlegir til að sporna við vatnssöfnun en það má leysa 
t.d. með því leggja rennu meðfram sökklinum og brúa yfir hana með hallandi riffluðum 
stálplötum (Mannvirkjastofnun, 2016d). Stálplöturnar mega ekki vera hálar. 

Mynd 4-2: Þröskuldar í inngangi að álmu A eru of háir, eða um 40mm.  

 

4.1.2 Lyfta 

Tvær lyftur eru í álmu A. Ein lyftan (lyfta 1) er nær inngangi A2 og A3. Sú lyfta fer frá fyrstu hæð, 
upp á 2.hæð og svo endar hún á stigapalli milli 2. og 3. hæðar, þar sem stigalyfta sér um að 
koma fólki upp á 3.hæð. Önnur lyfta er á 1hæð, við innganga B1 og B2, og með þeirri lyftu má 
komast frá 1.hæð og niður í kjallara.  

Almennt séð uppfylla lyfturnar kröfur um stærð lyftu, og stærð lyftuhurðar. Hins vegar er ekkert 
hljóð í lyftu 1 sem gefur til kynna á hvaða hæð viðkomandi er staðsettur.  

Aðgengi að lyftunum er líka oft erfitt en helsta ástæðan fyrir því er sú að lausamunir mynda 
hindranir og gera aðgengi að þeim erfitt. Einnig vantar leiðarlínur frá inngangi (aðalinngangi) að 
lyftu 1.  

 

Á stigapalli milli annarrar og þriðju hæðar opnast lyftan inn í skúringarkompu. Þar er nokkuð 
þröngt og erfitt að koma sér áfram. Einnig getur verið erfitt að finna lyftuna fyrir þá sem ekki 
þekkja til á svæðinu. Erfitt er að gera aðkomu að lyftunni betri en þó er hægt að fjarlægja lausar 
hindranir (eins og ræstitæki) og bæta við upplýsingaskilti sem sýnir hvar lyftan er staðsett.  

Samkvæmt ströngustu reglum eiga lyftuhnappar að vera 0,5m frá innhorni. Lyftuhnappurinn 
uppfyllir ekki þær kröfur en erfitt getur verið að eiga við staðsetningu lyftuhnappsins og líklegast 
geta flestir nálgast hann.  

Mynd 4-3: Staðsetning á lyftum í álmu A  

 

Mynd 4-4: Lyfta á stigapalli milli 2.og 3.hæðar opnast inn í skúringarkompu. Autt svæði fyrir framan 
hurð er í réttri stærð en lausar innréttingar eru í gangvegi. Mynd til hægri sýnir hvernig hægt er að gera 
hnappa við lyftudyr sýnilegri með auknum litamun.   

 

Frá stigapalli milli 2.og 3.hæðar liggur svo stigalyfta. Lyftan uppfyllir þær kröfur sem settar eru 
fyrir stigalyftu, en eitthvað er um lausamuni hjá lyftunni sem auðvelt væri að fjarlægja til að 
bæta aðgengið.  

Hjólastólalyfta (Lyfta 2) uppfyllir þær kröfur sem settar eru fyrir hjólastólalyftur og því er enga 
aðgerða þörf með þá lyftu.  

 

4.1.3 Tröppur/stigar 

Tveir stigar eru á hverri hæð. Einn liggur innan álmu A (trappa 1 á Mynd 4-5) og hinn milli álmu 
A og D (trappa 2 á Mynd 4-5). Almennt séð vantar áherslumerkingar framan við efsta þrep í 
öllum stigum. Sums staðar vantar handlista öðru megin og á sumum stöðum þarf að lengja 
handlista svo að þeir nái 30cm út fyrir efstu og neðstu tröppu.  

Eins og sést á Mynd 4-5 er stigi 1 frábrugðinn stiga 2. Við stiga 1 liggur einn stigi upp að stigapalli 
(milli hæða sjá Mynd 4-6) og frá stigapalli liggja svo tveir stigar upp á næstu hæð, sinn hvoru 
megin við stigapallinn.  

 
Mynd 4-5: Trappa 1 liggur á milli hæða í álmu A og trappa 2 liggur á milli hæða �t mitt á milli álmu A 
og D.  

 

Almennt séð standast stigarnir reglugerðir hvað varðar stærð og breidd stiga og upp/framstig. 
Hins vegar vantar alveg áherslumerkingar við efstu tröppurnar og framan á tröppunef. 
Handlistar á milli stigapalls 2. og 3.hæðar ná nægilega langt út fyrir neðstu tröppu þar sem þeir 
eru samfelldir milli hæða. Hins vegar ná þeir ekki nægilega langt út fyrir efstu tröppu. Sama 
gildir um handlista sem eru beggja vegna stigans (sjá Mynd 4-6); þeir ná ekki nægilega langt út 
fyrir neðstu tröppu. 

Mynd 4-6: Stigi 1. Mynd til vinstri sýnir einfaldan stiga sem liggur upp á stigapall og mynd til hægri 
sýnir stiga sem fer upp á næstu hæð. Myndin til hægri sýnir hvernig mögulegt er að auka litamun 
framan á tröppunefi og eins handlista en handlista vantar öðru megin þar sem stigi er einfaldur. 
Áherslumerkingar og handlistar með lit sem sker sig frá nærliggjandi umhverfi vantar.  

 

 

Mynd 4-7: Mynd til vinstri sýnir stiga 2 í álmu A að álmu D. Myndin sýnir hvernig handlistar ættu að 
vera beggja megin en handlistinn er samfelldur milli hæða og nær því nægilega langt út fyrir neðstu 
tröppu en ekki við efstu tröppu. Myndin sýnir einnig dæmi um hvernig hægt er að nota 
áherslumerkingar framan á tröppunef. Mynd til hægri sýnir dæmi um áhersluflöt fyrir framan efstu 
tröppu og áherslumerkingu á tröppunefi.  

4.1.4 Skábrautir  

Engar skábrautir eru í álmu A. 

4.1.5 Gangar og hurðir 

Almennt séð eru gangar nokkuð breiðir í Álmu A. Hins vegar er búið að koma fyrir lausum 
húsgögnum víðs vegar á göngunum, sérstaklega á 3.hæð. Hurðar eru sumstaðar 70cm á breidd 
en þær ættu að vera 80cm.  

Lítill litamunur er á milli hurða og aðliggjandi umhverfis en áherslumerking á að vera milli hurða 
og veggja. Þetta á sérstaklega við um hurðir að mikilvægum stöðum eins og baðherbergjum.  

 

1.hæð 

Gangar eru í nægilegri breidd en eitthvað er um hindranir sem hindra aðgang á gangi. 
Hindranirnar liggja yfir rökréttum leiðarlínum sem eru á gólfinu. Leiðarlínurnar leiða þó ekki að 
helstu stöðum innan byggingarinnar, eins og lyftu, stiga og að ritara/upplýsingum.  

Dyr eru víðsvegar í 70cm breidd, en ættu að vera 80cm. Dyr og hurðar falla einnig inn í 
nærliggjandi umhverfi svo að erfitt getur verið að rata og finna upplýsingaborð/ritara. Erfitt 
getur verið að breikka dyrnar og gæti verið kostnaðarsamt. Leggja ætti áherslu á að fjarlægja 
lausar hindranir af göngunum og að skerpa á litamun á milli hurða og veggja.  

 

 
Mynd 4-8: Gangar á 1.hæð í álmu A eru með lausum hindrunum á víð á dreif. Hindranirnar fela 
leiðarlínur á gólfi. Dyr og hurðar falla inn í nærliggjandi umhverfi en skerpa má á litamun á hurðum 
sem liggja að kaffistofu kennara og upplýsingaherbergi.   

 

2.hæð 

Gangar eru í nægilegri breidd, og lítið um aðskotahluti sem hindra aðgang á gangi. Dyr eru 
víðsvegar 70cm breiðar en ættu að vera 80cm.  

3.hæð  

Gangar eru nægilega breiðir en þeir eru mikið nýttir undir kennslu eð það skapar hindranir á 
gangveginum. Línur eru meðfram veggjum en mikið af lausum innréttingum þekja línurnar (sjá 
Mynd 3-8).  

Flestar dyr eru nægilega breiðar á þessari hæð.  

 

Meðal þess sem er á 1.hæð er eitt stórt kennslurými fyrir 1.bekk. Erfitt getur verið að koma sér 
um rýmið. Lausar innréttingar eru staðsettar á víð og dreif og engar eiginlegar leiðarlínur eru í 
rýminu. Þröskuldur er við inngang í rýmið. Þröskuldurinn er hærri en 2cm (sjá Mynd 4-10). Við 
enda rýmisins er klósett fyrir hreyfihamlaða. Til að nálgast það þyrfti viðkomandi aðili að komast 
yfir háan þröskuldinn og áfram framhjá hindrunum sem eru í rýminu.  

Til að bæta aðgengi á 3.hæð og að klósetti fyrir hreyfihamlaða væri æskilegt að fjarlægja 
þröskuldinn og skipuleggja kennslurýmið á þann hátt að þar myndist gangvegur.  

Mynd 4-9: Hér er litamunur á milli hurða og nærliggjandi umhverfis. Lausamunir eru á göngum og 
þeir hylja leiðarlínur innan skólans og valda hindrunum.  

Mynd 4-10: Þröskuldur er við stórt opið kennslurými 1.bekkjar. Mikið er um lausar innréttingar sem 
skapa hindranir í rýminu.  

 

4.1.6 Baðherbergi/snyrting 

1 og 2.hæð 

Salerni á fyrstu og annarri hæð eru staðsett á stigapöllum milli hæða. Dyr eru of þröngar í öllum 
tilvikum, eða 75cm. Engin salerni fyrir fólk með skerðingar eru á 1 eða 2.hæð.  

3.hæð 

Snyrtingar eru staðsett á 3.hæð og á stigapalli milli 2.og 3 hæðar. Á stigapalli er ekki snyrting 
fyrir fatlaða en snyrtingarnar þar eru stórar og hafa gott rými.  

Snyrting fyrir hreyfihamlaða/fólk með skerðingar er á 3.hæð. Baðherbergið er á þröngum gangi 
sem gerir aðgengi að því  nokkuð erfiða.  

Hvað varðar snyrtinguna sjálfa er autt svæði við hlið klósetts ekki nægilega stórt. Samkvæmt 
byggingarreglugerð á að vera 0,9m autt svæði sitt hvoru megin klósetts (sjá Mynd 4-11). Einnig 
vantar að skerpa á litamun á milli veggja og gólfs á baðherberginu.  

 

 
Mynd 4-11: Klósett fyrir hreyfihamlaða er á 3.hæð. Ekki er nægilegt svæði við báðar hliðar klósettsins 
(mynd til vinstri) en önnur atriði eins og vaskur og pappír er rétt staðsett.   



 

05110049-4-SK-0911-(Ferlimal_opin_svaedi_2016)-Adgengisuttekt_Langholtsskoli-(0.a)_rynt.docx FS-022-08 

 
 

 

4.1.7 Skilti, upplýsingar, rofar og stýringar 

Engin upplýsingaskilti eru í byggingunni. Skilti eru þó mikilvæg til þess að hægt sé að rata um 
bygginguna og gera sér grein fyrir hvert á að fara. Þetta á sérstaklega við í Langholtsskóla sem 
er flókinn skóli með mörgum byggingum.  

Upplýsingaskilti ætti að vera til staðar sem segir til um á hvaða stað viðkomandi er og hvaða 
stofur séu á þeirri hæð. Þetta auðveldar öllum að rata um bygginguna og kemur í veg fyrir að 
fólk þurfi að fara óþarflega langar vegalengdir.  

Leiðarlínur geta einnig aðstoðað við að koma upplýsingum á framfæri, til dæmis til að benda á 
mikilvæga staði, eins og ritara/afgreiðsluborð (sjá Mynd 3-12) 

 

 
Mynd 4-12: Myndin sýnir dæmi um leiðarlínur í gólfi sem vísa á afgreiðsluborð.  

4.2 Álma B 

 

Álma B er ein af eldri byggingum skólans. Þrír inngangar eru inn í þennan hluta byggingarinnar. 
Einn þeirra, B3, er inn í það sem kallað er Námsver í dag en var áður fyrr heimili umsjónarmanns 
skólans.  

 

 
Mynd 4-13: Í álmu B eru þrír inngangar. B3 er inngangur inn í það sem áður var heimili umsjónarmanns 
skólans.  

 

4.2.1 Inn/útgangur 

Inngangur B1 og B2 eru á móti hvor öðrum, liggja á milli álmu A og B og eru eins í útliti. Mikill 
glerflötur og hurðarkarmar falla inn í umhverfið en inngangurinn sker sig úr að því leytinu til að 
hann stendur aðskilinn frá öðrum flötum (sjá Mynd 4-14).  

Við inngangana þyrftu að vera áherslumerkingar við hurðina sjálfa sem og á glerflötum. Slíkt er 
hægt að laga með því að mála í kringum hurðarkarma og jafnvel setja annað yfirborðsefni fyrir 
framan dyr.  

Hurðaopnara vantar við inngangana. Þá væri hægt að staðsetja skráargatamegin á vegg. 

 

Mottur eru fyrir framan inngangana en þær eru þannig gerðar að þær ættu ekki að valda miklum 

erfiðleikum. Þó má benda á að hægt er að leysa vandræði með bleytu og sand með því að setja 
mottur sem eru felldar í gólfið (sjá Mynd 4-15).  

Þröskuldar eru við inngangana en þeir eru lágir og krefjast engra aðgerða. 

 

 
Mynd 4-15: Dæmi um hvernig hægt er að fella mottu inn í gólfflöt.  

 

4.2.2 Lyfta 

Engin lyfta er í álmu B en tvær hæðir eru í byggingunni. Ein stigalyfta er staðsett í bókasafninu. 
Lyftan uppfyllir þær kröfur sem settar eru fyrir stigalyftur en aðkoma að lyftunni er erfið vegna 
lausra hindrana.  

Mynd 4-14: Inngangur B1 (til vinstri) og inngangur B2 (til hægri) 

Mynd 4-16: Stigalyfta er í bókasafninu. Lausar hindranir gera aðkomu að lyftunni erfiða.   

 

Lausar hindranir á bókasafninu þarf að fjarlægja svo að aðgengi að lyftunni verði auðveldara.  

 

Ekki er talið nauðsynlegt að setja lyftu á milli hæða í álmu B þar sem einungis tvær kennslustofur 
eru á hæðinni.  

 

4.2.3 Tröppur/stigar 

Það eru tveir stigar í álmu B; stigi sem liggur á milli hæða 1 og 2 og svo nokkrar tröppur inni á 
bókasafni.  

 

Áherslumerkingar vantar framan á efstu tröppu sem og fremst á tröppunef við stiga milli hæða. 
Handlistar eru meðfram stiganum og þeir eru samfelldir á milli hæða. Hins vegar vantar 
handlista öðru megin við stigann og áherslumerkingar framan á tröppunef.  

Mynd 4-17: Stigar eru í álmu B upp á aðra hæð. Engin lyfta er til að komast upp á hæðina.  

 

Tröppur inni á bókasafni má sjá á mynd 3-16. Tröppurnar eru með rétt fram og uppstig. Hins 
vegar vantar handlista öðru megin við tröppurnar og áherslumerkingu við efsta þrep. 

4.2.4 Skábraut  

Skábraut er inn í rými sem nefnt er námsver. Skábrautin liggur á milli tveggja veggja og er með 
rétta breidd. Hins vegar eru engir handlistar við skábrautina og skábrautin er of brött (17%).  

Erfitt getur verið að laga skábrautina án þess að rífa niður veggi eða taka burt dyr. Til að lagfæra 
skábrautina væri hægt að setja stólalyftu eða setja færanlegar rennur til að brúa hæðarmun (sjá 
Mynd 4-18).  

Fólk með skerðingar vill eftir fremsta megni bjarga sér sjálft. Færanlegar rennur krefjast þess að 
fólk fái aðstoð við að komast leiðar sinnar. Þær eru því ágætis kostur á stöðum þar sem sjaldan 
eða lítið er farið um eða sem bráðabirgðalausn.  

 

 

 

 

 

 

 

 

 

Mynd 4-18: Skábraut inn í Námsver (til vinstri) og færanlegar skábrautir (rennur) til hægri.  


























































































